
Annotatsiya 

Hozirgi kunga kelib, o‘simliklardan tayyorlangan tabiiy-dori vositalariga qiziqish va ehtiyoj ortib boryapti. Butun 
dunyoda bemorlarni davolashda o‘simliklardan tayorlangan tabiiy-dori vositalar va oziq-ovqat qo‘shilmalaridan 
foydalanish Yevropa davlatlarida yuqori ko‘rsatkichlarni tashkil qiladi. Ayniqsa Germaniyada davolashda o‘simliklardan 
foydalanish organizmga sintetik dori vositalaridan ko‘ra foydaliroq ta’sirga ega ekanligini allaqachon tushunib yetishgan. 
Osiyoda joylashgan yirik rivojlangan davlatlar Yaponiya va Xitoyning tibbiyotda o‘simliklardan keng foydalanishi 
hechkimga sir emas. Shuning uchun biz dalachoydan oziq-ovqat qo‘shilmasi yaratish maqsadida, tarkibidagi vitaminlarni 
suyuqlik xromatografiyasi usuli yordamida aniqlandi. Tajriba davomida Dalachoy tarkibida B1,B2,B3,B6 va B9 vitaminlari 
aniqlandi. Antioksidant vitaminlardan vitamin Sning aniqlanishi dalachoyni teri regeneratsiyasida va qarish jarayonlarini 
oldini olishda ijobiy ta’siri borligidan dalolatdir. 

Аннотация 
В настоящее время возрастает интерес и потребность в натуральных лекарственных средствах, 

изготовленных из растений. Во всем мире использование растительных лекарственных средств и пищевых 
добавок при лечении пациентов является самым высоким в европейских странах. Тем более в Германии уже 
поняли, что использование растений в лечении более благотворно влияет на организм, чем синтетические 
препараты. Не секрет, что крупные развитые страны Азии, Япония и Китай широко используют растения в 
медицине. Поэтому, чтобы создать пищевую добавку из зверобоя, содержащиеся в ней витамины определяли 
методом жидкостной хроматографии. В ходе эксперимента в зверобое были обнаружены витамины В1, В2, 
В3, В6 и В9. Выявление витамина С среди витаминов-антиоксидантов свидетельствует о положительном 
влиянии зверобоя на регенерацию кожи и профилактику процессов старения. 

Abstract 
Nowadays there is a growing interest and demand for natural medicines made from plants. Worldwide, the use 

of herbal medicines and nutritional supplements in the treatment of patients is the highest in European countries. 
Moreover, in Germany they have already realized that the use of plants in treatment has a more beneficial effect on the 
body than synthetic drugs. It is no secret that the large developed countries of Asia, Japan and China widely use plants 
in medicine. Therefore, in order to create a nutritional supplement from Hypericum perforatum, the vitamins contained in 
it were determined by liquid chromatography. During the experiment, vitamins B1, B2, B3, B6 and B9 were found in 
Hypericum perforatum. The identification of vitamin C among antioxidant vitamins indicates a positive effect of 
Hypericum perforatum on skin regeneration and prevention of aging processes. 

 
Kalit so‘zlar: Dalachoy, oziq-ovqat qo‘shilmasi, tabiiy-dori vositalar, vitaminlar, ateroskleroz, qandli diabet, 

antioksidantlik, rak, xolesterin.  
Ключевые слова: Зверобой, пищевая добавка, натуральное лекарство, витамины, атеросклероз, 

сахарный диабет, антиоксидант, рак, холестерин. 
Key words: Hypericum perforatum, dietary supplement, natural medicine, vitamins, atherosclerosis, diabetes 

mellitus, antioxidant, cancer, cholesterol. 

KIRISH 
Giperxolesterolemiya va ateroskleroz butun dunyoda o‘limning asosiy sababchisi bo‘lib 

qolmoqda. Yevropada 2 mln.dan ortiq odamda aterosleroz aniqlangan bo‘lib, davolash uchun esa 
bir yilda 192 milliard yevro sarflangan. Giperxolesterolemiyaning kichik yoshdan rivojlanishi, yosh 
bolalarda lipid skriningi o‘tkazishga ehtiyojni orttirib yubordi. Dietaterapiya zichligi past 
lipoproteinlar va shu orqali xolesterin miqdorini kamaytirish va yurak infarkti xavfini kamaytirish 
imkonini beradi. Vitaminga boy mahsulotlar bilan yurak–qon tomir kasalliklarini davolash yoki oldini 
olish barcha rivojlangan davlatlarda keng rivojlangan[1;2]. 

ADABIYOTLAR TAHLILI VA MЕTODLAR 
Vitamin B1 qandli diabetda juda muhim ahamiyatga ega. Qonda qand miqdori keskin 

oshganda tiamin qo‘llanilishi yuqori samara beradi. 1996-yilda o‘tkazilgan klinik va eksperimental 
tajribalar orqali tiaminni qandli diabetda qo‘llash ijobiy natija berishini ko‘rsatib berishdi.Chunki 
tiamin transketolaza fermentining kofermenti bo‘lib, miqdorini ortishi bu ferment faolligi ortishiga 
sabab bo‘ladi. Transketolaza fermenti glyukozaning pentozafosfat yo‘li asosiy fermenti 
hisoblanadi[3;4;5]. 

Tiaminni kofermentlik funksiyasi 1937-yilda kashf qilingan bo‘lib, bu vitamin piruvat 
degidrogenaza kompleksi tarkibiga kirishi aniqlangan[6]. Hozirgi kunda tiamindifosfat kofermentlik 
qiluvchi 28 ta ferment kashf qilingan[7]. Vitamin B1ning yetishmasligi nafaqat sensorno-motor 
polinevropatiyani keltirib chiqaradi.Balki  

biventrikulyar yurak yetishmovchilikni ham sababchisi bo‘lishi mumkin[8]. Vitamin B2 suvda 
eruvchi vitaminlar guruhiga mansub bo‘lib, termostabil vitamin bo‘lgani uchun ham ovqat 
tayyorlanish vaqtida parchalanib ketmaydi. Ammo uzoq vaqt quyosh nurining ta’sirida 
parchalanishi mumkin. Organizmga yuqori miqdorda tushishi, uni to‘planishiga sabab bo‘la 
olmaydi. Chunki ortiqcha miqdori siydik tarkibida chiqib ketadi[9;10]. 

Energiya almashinuvi jarayonida ishtirok etuvchi FAD, FMN kabi kofaktorlar tarkibiga kiradi. 
Vitamin B2 yurak ishemiyasi, qandli diabet va stenokardiyada rivojlanuvchi oksidlanishli stressni 
oldini oluvchi asosiy vositalardan biri hisoblanadi[11]. Zou va boshq. lar (2015y) drozofila 
pashshasida antioksidant fermentlarni vitamin B2 ta’sirida aktivlanishini va bu vitamin ta’sirida 
ularda umrning uzayishi va ko‘payish jarayoning jadallashishini kuzatishdi[12]. Vitamin B2 
kislorodning aktiv formalari miqdorini kamaytirishi kuzatilgan[13]. Vitamin B2 katalaza, 
superoksidismutaza va glutationperoksidaza kabi antioksidant fermentlar konsentratsiyasiga ta’sir 
etadi. Riboflavin glutationperoksidaza va ksantinoksidaza ferment sistemalarining bir qismi 
hisoblanadi. Chunki glutationni qaytarilishida riboflavin FAD ko‘rinishida qatnashadi[14]. Nikotin 
kislota 1955-yilda qonda xolesterin miqdorini kamaytirishi isbotlangan va hozirgi kunda 
dislipidemiya, gipertriglitseridemiya va aterosklerozni oldini olish uchun ishlatiladi[15; 16]. 
Hayvonlarda vitamin B3 yetishmovchiligi tufayli NAD+ miqdori kamayadi. Natijada somatik 
hujayralarda mutatsiyalar soni oshib, rak paydo bo‘lish xavfi oshadi[17] 

Vitamin B6 150 dan ortiq reaksiyalarda kofaktor vazifasini bajaradi. Organizmda 
yallio‘lanish jarayoni aniqlanganda vitamin B6 miqdori plazmada kamligi aniqlangan. Plazma 
tarkibidagi vitamin B6 ning miqdori yurak-qon tomir kasalliklarida, ayrim rak kasalliklarida o‘zgarishi 
mumkun. Vitamin B6 ni qabul qilish immun tizim funksiyasini yaxshilanishini ta’minlaydi[18;19]. 
Yaponiyada 40-59 yoshdagilar o‘rtasida o‘tkazilgan kuzatishlarda 40803 kishi qatnashdi va bular 
ichida v6 vitaminini sutkasiga 1.3 mg dan 1.6 mg gacha qabul qilganlarda yurak infarkti xavfi 
kamayishi kuzatilgan[20]. Adabiyotlar o‘rganib chiqilganda, B6 vitaminini qo‘shimcha sifatida 
berilganda qon bosimini tushirishi aniqlangan[21;22;23]. 

Coronary Health Project va shu kabi boshqa proyektlar vitamin B6 ning qabul qilinishini 
ko‘paytirish ateroskleroz va yurak ishemiyasi kasalliklarini kamayishini ko‘rsatdi[24;25]. 

Qandli diabet kasalligi asoratlaridan biri bu ateroskleroz bo‘lib, vitamin B6 endotelial 
disfunksiyani oldini olishi qator adabiyotlarda ko‘rsatib o‘tilgan[26;27]. Qandli diabetlarga bu 
vitaminni berish orqali 3.5-9.7%gacha aterosklerozni oldi olinishi mumkinligi ko‘rsatib berilgan[26]. 
B9 vitamini yetishmovchiligi bevosita qon-tomir kasalliklarini keltirib chiqaradi[28] va reproduktiv 
salomatlikka ta’sir etadi. Bu vitamin qator aminokislotalar, jumladan, metionoin, sistein, serin va 
glitsin sintezida muhim ahamiyatga ega[29]. AQSH da 15% ayollarda surunkali B9 vitamini 
yetishmovchili aniqlangandan so‘ng 1998-yildan boshlab non mahsulotlari B9 vitamini bilan 
boyitilishni boshladi[30]. Chunki homilador ayollarda vitamin B9 yetishmovchiligida, tuo‘ilgan 
chaqaloqlarda nerv trubkasi defekti nuqsoni bilan tuo‘ilgan. Agar folat kislota yetishmovchiligi oldi 
olinsa, 50-75% gacha bu nuqson oldini olishga erishish mumkun[31;32;33;34].  

Vitamin C antioksidant vitaminlardan biri bo‘lib, uning yetishmasligi va oqibatlari qadimdan 
ma’lum bo‘lsada haligacha hattoki rivojlangan davlatlarda ham bu vitaminni yetishmasligi ko‘p 
uchraydi. Lekin surunkali vitamin C yetishmasligi oqibatlari singa bilangina chegaralanib qolmaydi. 
O‘tkazilgan klinik tadqiqotlar bu vitaminni yetishmasligi nafaqat singa, balki surunkali charchoq 
hissi va depressiyani keltirib chiqarishini ko‘rsatdi[35;36]. Olimlar vitamin C miqdori insult va 
diastolik qon bosimi rivojlanishi kuchli bashoratchisi ekanini aniqlashdi[37] . 

 Adabiyotlar tahlilidan ko‘rinib turibdiki, Vitamin B1,B2,B3 B6 va vitamin C ning yetishmasligi 
yetishmasligi yurak-qon tomir kasalliklarini rivojlanishiga bevosita ta’sir etadi. Yurak-qon tomir 
kasalliklari qandli diabet kasalligi oqibatida ham ikkilamchi kasallik sifatida paydo bo‘lishi mumkun. 
Shuning uchun ham biz dalachoy o‘simligi tarkbidagi vitaminlarni aniqlashni maqsad qildik.  

Tadqiqot metodologiyasi. Dalachoydan tayyorlangan namunalar tarkibidagi B1 (47858), B2 
(47864), B6 (80823-50MG), B12 (PHR1234-1), C (47863) va PP (47865-U) katalog raqamdagi 
vitaminlari (Sigma Aldrich Germaniya)dan keltirilgan standart namunalar asosida sifat va miqdor 
ko‘rsatkichlarini Yaponiyada (Shimadzu) ishlab chiqarilgan YSSX LC 2030 C 3D Plus qurilmasi 
PDA detektori yordamida 260, 290 va 361 nm to‘lqin uzunligi tanlangan holatda aniqladi. 
Qo‘zg‘almas faza sifatida C18 250x4,6 mm 5 μm Precisely (Perkin Elmer) AQSH kalonkadan, 
foydalanildi. Vitaminlar analizi amalga oshirishda ko‘chma faza sifatida sirka kislotasining 0,5 %li 
eritmasi A faza va atsetonitril B faza o‘zgaruvchan rejim asosida amalga oshirildi. 

 
Vaqt A faza % Sirka kislotasining suvdagi 0,5 % li 

eritmasi 
B faza % Asetonitril 

1 96 4 
4 90 10 
8 85 15 

12 60 40 
14 Stop  
 

TAHLIL VA NATIJALAR 
Oqim tezligi 1 ml/minda, termostat harorati 400C da ineksiya qilingan namuna hajmi 10 mkl, 

analiz vaqti 14 minutda amalga oshirildi va quyidagicha xromatogrammalar olindi. 

1-rasm B1, B2, В3,B6 ,B9 va С vitaminlarning Dalachoyning standart namunlaridan 
olingan xromatogrammasi 

 

 
2-rasm B1, B2, В3,B6 ,B9 va С vitaminlarning Dalachoyning ishchi namunlaridan 

olingan xromatogrammasi 

Namunaning ekstraksiyasi quyidagicha amalga oshiriladi: Bunda keltirilgan namunadan 2 g 
(FA220 4N) analitik tarozida 0,001 mg aniqlikda o‘lchab olindi. So‘ngra 20 ml 0,1 N li xlorid kislotasi 
eritmasiga solinib, 400C haroratgda 15 min davomida magnit aralashtirgichda aralashtirildi. Olingan 
eritma xona haroratigacha sovitilib, 10 minut davomida 12000 ayl/daq semtrafuga qilindi va 0,45 
μm filtrda filtrlab ol inib vialga joylashtir ildi va quyidagicha natijalar olindi. 

Витамины Дала чой 
Концентрация мкг/гр 

B-1 0,1117 
B-2 (В-12) 2,1114 
B-6 0,4431 
B-9 12,842 
PP В-3 0,0805 
Витамин С  0,127 

NATIJALAR VA MUHOKAMA 

Dalachoy tarkibida vitamin B1, B2, B3,vitamin B6,B9 va vitamin C lar aniqlandi. Vitamin B1 
0,1117 mkg/gr B2 2,1114 mkg/gr,vitamin B3 0,0805 mkg/gr, vitamin B6 0,4431 mkg/gr, vitamin B9 
12,842 mkg/gr va vitamin C 0,127 mkg/gr. Tajriba natijalaridan ko‘rinib turibdiki, dalachoy 
vitaminlarga boy o‘simlik bo‘lib, ayniqsa tarkibida qon-tomir kasalliklariga bevosita ta’sir etuvchi 
vitaminlardan vitamin B6 va vitamin B9 miqdori boshqa vitaminlardan ustunlik qiladi. Kuchli 
antioksidant vitamin hisoblangan vitamin C miqdori ham tiaminga nisbatan 1,14 marta, nikotin 
kislotaga nisbatan 1,58 marta ko‘pligini aniqladik. 

XULOSA 
Dalachoy tarkibida aniqlangan vitaminlar qon-tomir, rak, qandli diabet, onkologik kasalliklar 

va depressiyani oldini olishda muhim rol o‘ynaydi. Dalachoyning vitaminlarga boyligi 
gipertoniya,giperxolesterinemiya, giperlipidemiya, yallig‘lanish va trombozda qo‘llash mumkunligini 
ko‘rsatdi. Shuning uchun ham vitaminlarga boy bo‘lgan dalachoy o‘simligidan bezarar, yon 
ta’sirlardan holi oziq-ovqat qo‘shilmasi yaratish maqsadga muvofiq. 

